OMER SHERIFI SI M. IBRAHIMI
Kam dëgjuar për këtë tregim më parë por nuk kam menduar se do ta bëjnë film. 

Një emër i ri ka lindur në botën islame.

Fillimi…

Në një vend në Francë para më shumë se 50 vitesh ishte një turk rreth 50 vjeçar. Punonte në një dyqan ushqimor afër një ndërtese, në të cilën jetonte një familje çifute. Kjo familje kishte një djalë 7 vjeçar emri i të cilit ishte Xhad. 

Fëmija e kishte bërë zakon që çdo ditë të shkonte në dyqan dhe të blinte gjërat familjare, por sa herë që dilte nga dyqani ai vjedhke nga një copë çokolate. Një ditë Xhadi harroi ta vjedh kështu që Xhaxhi Ibrahim e thirri dhe i tha se kishte harruar ta merrte një copë çokolatë. Xhadi filloi të dridhej ngase kishte menduar se Xhaxhi Ibrahim nuk e dinte. I bëri be ta falte dhe i premtoi se më kurrë nuk do të vjedh çokolatë. 

Xhaxhai Ibrahim i tha atij: Jo, mua do të më premtosh se asgjë kurrë në jetën tënde nuk do të vjedhësh, dhe si shpërblim sa herë të vish në dyqan do ta kesh falas një cope çokolate.

Xhadi i gëzuar pajtoi.

Vitet kalonin ndërsa Xhaxhi Ibrahim u bë sikurse baba, nënë dhe shok për të.

Kur Xhadi kishte ndonjë problem shkonte tek Xhaxhi Ibrahim, i cili nxirrte një libër nga dollapi dhe kërkonte prej tij ta hapte ku të donte e më pas ai lexonte dy faqe të atij libri dhe e mbyllte atë duke çliruar Xhadin nga ajo brengë apo problem që kishte. 

Vitet kalonin ndërsa Xhadi vazhdonte jetën me muslimanin turk, Xhaxhi Ibrahimin, Pas 17 vitesh Xhadi u bë 24 vjeçar ndërsa Xhaxhi Ibrahim 67 vjeçar…

Xhaxhi Ibrahim vdiq por para vdekjes porositi të bijtë që sëndukun, në të cilin kishte vendosur librin t’ia jepnin Xhadit si dhuratë për të. Kur djemtë e Ibrahimit ia dërguan sëndukun Xhadit ai kuptoi se Xhaxhi Ibrahim kishte vdekur dhe u mërzit shumë…

Kaluan ditë…

Një ditë Xhadit i ndodhi një problem dhe e kujtoi Xhaxhin Ibrahim dhe sëndukun që ia kishte lënë. E hapi atë kur ja një libër që ai nuk e kuptonte. Ishte në gjuhën arabe. Shkoi tek një shok i tij tunizian dhe kërkoi prej tij t’ia lexoje dy fletë. Kur Xhadi ia sqaroi problemin, tuniziani i tha: 
A e di se çfarë libri është ky?

Jo.

Ky është Kur’ani, libri jone i shenjte- i tha tuniziani. 

Xhadi: Po si të bëhem musliman?

Thuaje shehadetin (La ilahe il-la Allah Muhammedun resulullah) dhe pasoje fenë- sqaroi tuniziani.

Xhadi: Esh’hedu en la ilahe il-la Allah ve esh’hedu enne Muhammeden abduhu ve resuluhu…

‏
Xhadi musliman…
Xhadi pranoi Islamin dhe zgjodhi emër të ri për veten: Xhadullah el-Kur’aniu, si nder për Kur’anin. Ai vendosi që tërë jetën e tij t’ia kushtonte shërbimit të këtij libri. E mësoi Kur’anin, e kuptoi atë dhe filloi t’i shërbente atij në Evropë derisa prej tij pranuan Islamin 6000 çifutë dhe të krishterë. 
Një ditë derisa po shfletonte fletët e vjetra hapi Kur’anin që ia kishte lënë Xhaxhi Ibrahim dhe ja në mes gjeti hartën e botës ku Afrika ishte e rrumbullakësuar dhe nën të shkruante ajeti: 

“Ti (Muhammed) thirr për në rrugën e Zotit tënd me urtësi e këshillë të mirë dhe polemizo me ata (kundërshtarët) me atë mënyrë që është më e mira. Zoti yt është Ai që e di më së miri atë që është larguar nga rruga e Tij dhe Ai di më së miri për të udhëzuarit”. 

(en-Nahl, 125)

Xhadi e kuptoi porosinë e Xhaxhit Ibrahim kështu që e lëshoi Evropën dhe shkoi në Afrikë për t’i ftuar njerëzit në Islam. Shkoi në Keni, Jug te Sudanit, Ugandë, dhe vende tjera, ku shumë njerëz e pranuan fenë nëpërmjet ftesës së tij. Vetëm prej fiseve Zolo pranuan islamin me shume se 6 milionë njerëz. 

Vdekja e tij

Xhadullahi, ky musliman i shquar, kaloi plot 30 vite në Islam duke punuar pa ndalë në përhapjen e Islamit. Vdiq në vitin 2003 nga sëmundjet e marra gjatë qëndrimit në Afrike si misionar musliman. Ishte vetëm 54 vjeçar kur vdiq.

Tregimi ende nuk ka përfunduar…
Nëna e tij, çifute fanatike, vitin e kaluar (2005) e pranoi Islamin në moshën 70 vjeçare, dy vjet pas vdekjes së birit të saj. Tregon se plot 30 vite e kishte luftuar djalin e saj dhe ishte munduar ta largonte nga Islami derisa Xhaxhi Ibrahim, njeri pa ndonjë titull akademik, kishte arritur ta bindte atë.

Përse e pranoi Islamin?

Motivi ishte fjala e Xhadullahit, i cili duke rrëfyer për Xhaxhi Ibrahimin kishte thënë se për 17 vjet të plota asnjëherë nuk i kishte thënë: “O qafir”, “Bëhu musliman!”, “Çifut”, etj. Ai për 17 vite Xhadullahit vetëm në praktike ia tregonte Islamin pa i thënë gjë me gojë. 

Kur ishte pyetur Xhadullahi  se si ndihesh kur prej teje pranuan Islamin shumë njerëz? Kishte thënë: Unë nuk ndiej ndonjë krenari ngase kjo çka bëjë është kthim i ti miris si Xhaxhit Ibrahim. 

Dr. Safvet el-Hixhazi gjatë një seminari në Londër rreth Darfurit dhe mbështetjes ekonomike të muslimanëve të varfër atje kishte takuar një plak të fisit Zolo, i cili jetonte në Darfur. Gjate bisedës e kishte pyetur në e njihte apo jo Dr. Xhadullah Kur’aniun? 

Njeriu e pyeti: Po ti a e njeh? 

Po, e kam takuar në Zvicër kur ka qenë për shërim atje- u përgjigj Dr. Safveti.
Njeriu filloi t’ia puthte dorën.

Çfarë bën, unë nuk kam bërë asgjë që të ma puthësh dorën?- pyeti me çudi Dr. Safveti.

Unë nuk po ta puth dorën ty por po e puthi një dorë që ka prekur dorën e Xhadullah Kur’aniut- u arsyetua njeriu.

Po ti a e ke pranuar Islamin prej tij?- e pyeti Dr. Safveti.

Tha: Jo, e kam pranuar prej një njeriu që e ka pranuar drejtpërdrejtë prej tij. 

A e sheh se sa njeriu do ta pranojë Islamin nëpërmjet njerëzve që pranuan Islamin prej Xhadullahut ndërsa shpërblimi do të jetë për të dhe atë që u bë shkaktar ta pranonte ky Islamin, Xhaxhi Ibrahim?

Kinematografia franceze e prodhoi këtë film pa asnjë mangësi apo shtim të tregimit. Filmi është në shitje…

Adresa elektronike e filmit:

http://www.sonyclassics.com/ibrahim 

Përshtati në shqip: Sedat G. ISLAMI

2 shtator 2007, e diele
Vushtrri, Kosovë
